
RAQAMLI IQTISODIYOT 
SHAROITIDA ELEKTRON 
TIJORATNING AHAMIYATI

Mullabayev Murod Farxodjonovich 
“Mikrokreditbank” ATB Boshqaruv kotibiyati mudiri.
mullabayevmf@gmail.com

Annotatsiya. Mazkur maqolada raqamli iqtisodiyot sharoitida elektron tijoratning o‘rni va ahamiyati, uning mazmun-
mohiyati hamda rivojlanish istiqbollari atroflicha yoritilgan. Unda elektron tijoratning nazariy asoslari, iqtisodiy taraqqiyotga 
ta’siri, xalqaro tajriba va global rivojlanish tendensiyalari tahlil qilingan. Shu bilan birga, O‘zbekistonda elektron tijoratning 
bugungi holati baholanib, soha taraqqiyotiga salbiy ta’sir ko‘rsatayotgan asosiy muammolar aniqlangan. Tadqiqot 
yakunida elektron tijoratni yanada rivojlantirishga qaratilgan tashkiliy hamda innovatsion yo‘nalishdagi amaliy taklif va 
tavsiyalar ishlab chiqilgan.

Kalit soʻzlar: elektron tijorat, onlayn platformalar, veb-sayt, korxonalar, global internet tarmog‘i, raqamli iqtisodiyot, raqamli 
platformalar, internet xizmatlari.
Abstract. This article provides a detailed overview of the role and significance of e-commerce in the context of the digital 
economy, its essence, and development prospects. It analyzes the theoretical foundations of e-commerce, its impact on 
economic development, international experience, and global development trends. At the same time, the current state of 
e-commerce in Uzbekistan is assessed, and the main problems negatively affecting the development of the industry are 
identified. As a result of the study, practical proposals and recommendations of an organizational and innovative nature 
aimed at the further development of e-commerce are developed.

Key words: e-commerce, online platforms, website, enterprises, global network, digital economy, digital platforms, internet 
services.
Аннотация. В данной статье подробно освещены роль и значение электронной коммерции в условиях цифровой 
экономики, её сущность и перспективы развития. В ней проанализированы теоретические основы электронной 
коммерции, её влияние на экономическое развитие, международный опыт и тенденции глобального развития. 
Вместе с тем проведена оценка текущего состояния электронной коммерции в Узбекистане и выявлены основные 
проблемы, негативно влияющие на развитие отрасли. По итогам исследования разработаны практические 
предложения и рекомендации организационного и инновационного характера, направленные на дальнейшее 
развитие электронной коммерции.

Ключевые слова: электронная коммерция, онлайн-платформы, веб-сайт, предприятия, глобальная сеть, цифровая 
экономика, цифровые платформы, интернет-услуги.

K I R I S H
XX asrning o‘rtalaridan boshlab dunyo hamjamiyatida axborot-kommunikatsiya texnologiyalarining 

uzluksiz rivojlanishi va internet tarmog‘ining keng ommalashuvi kuzatildi. XXI asrning dastlabki yillaridan esa 
iqtisodiy va ijtimoiy faoliyatda elektron hukumat, elektron davlat, tarmoq iqtisodiyoti, internet iqtisodiyoti hamda 
elektron biznes kabi tushunchalar jadal ravishda hayotga kirib keldi. Natijada nafaqat iqtisodiyotning tuzilishi, 
balki biznes yuritish usullari ham tubdan o‘zgardi. Biznes jarayonlarining global tarmoq texnologiyalariga 
transformatsiya qilinishi elektron tijoratning keng joriy etilishiga sabab bo‘ldi. Bu esa jahon integratsiyalashuvini 

mislsiz darajada tezlashtirib, dunyo iqtisodiy munosabatlarining shakllanishiga sezilarli ta’sir ko‘rsatdi.. Raqamli 
texnologiyalarga asoslangan tijorat yuritish sharoitida iqtisodiy institutlar va xulq-atvor me’yorlari keskin o‘zgarib 
bormoqda. Hozirgi kunda ushbu o‘zgarishlarning ko‘lami hamda jarayonlar sur’ati iqtisodiyotning an’anaviy 
tarmoqlari rivojlanishidan ancha yuqori darajaga yetdi [1].

Raqamli iqtisodiyot sharoitida elektron tijorat muhim ahamiyat kasb etmoqda. Internet va zamonaviy 
axborot texnologiyalarining rivojlanishi natijasida elektron savdo biznes yuritishning qulay, tezkor va samarali 
shakliga aylandi. Elektron tijorat savdo jarayonlarini soddalashtirib, xarajatlarni kamaytiradi hamda xaridorlarga 
sifatli xizmat ko‘rsatish imkonini yaratadi. Shu bilan birga, u korxonalarning xalqaro bozorlarga chiqishiga va 
iqtisodiy rivojlanishga xizmat qiladi.

Raqamli iqtisodiyot sharoitida elektron tijoratning rivojlanishi yangi biznes modellari va zamonaviy iqtisodiy 
munosabatlarning shakllanishiga sabab bo‘lmoqda. Elektron to‘lov tizimlari, raqamli marketing va onlayn 
xizmatlarning kengayishi savdo jarayonlarini tezlashtirib, savdo hajmining oshishiga xizmat qilmoqda. Natijada 
elektron tijorat iqtisodiy samaradorlikni oshirish va biznesni rivojlantirishning muhim omiliga aylanmoqda.

Bu borada Respublikamizda “Elektron tijorat to‘g‘risida”gi 2022-yil 29-sentabrdagi O‘zbekiston Respublikasi 
Qonuni O‘RQ-792-son1 qabul qilingan. Mazkur hujjat mamlakatda elektron tijorat sohasini tartibga solish va uning 
barqaror rivojlanishini ta’minlashga qaratilgan asosiy huquqiy poydevor hisoblanadi. Ushbu qonun elektron 
tijorat ishtirokchilari o‘rtasidagi munosabatlarni huquqiy jihatdan mustahkamlaydi hamda onlayn bitimlarni 
amalga oshirish tartibini belgilaydi. Bu esa raqamli savdo muhitining shaffofligi va xavfsizligini ta’minlashga 
xizmat qiladi [2].

M A V Z U G A  O I D  A D A B I Y O T L A R  S H A R H I 
Bugungi tadqiqot jarayonida raqamli iqtisodiyot sharoitida elektron tijoratning iqtisodiy rivojlanishdagi 

o‘rni, uning zamonaviy imkoniyatlari hamda ustuvor yo‘nalishlarini aniqlashga alohida e’tibor qaratildi. Tadqiqot 
davomida elektron tijorat tizimlarini samarali rivojlantirish va takomillashtirish masalalarini yoritishda mantiqiy 
yondashuv, tahlil va sintez kabi ilmiy tadqiqot usullaridan keng foydalanildi.

Shuningdek, raqamli infratuzilmaning rivojlanishi, elektron platformalar faoliyati hamda xizmatlarning 
elektron tijorat jarayonlariga ta’siri chuqur tahlil qilindi. Elektron savdo tizimlarida avtomatlashtirish, ma’lumotlar 
almashinuvi tezligi, xizmat ko‘rsatish sifati hamda foydalanuvchilar uchun qulayliklarni oshirish imkoniyatlari 
o‘rganildi.

Bundan tashqari, davlat-xususiy sheriklik asosida amalga oshirilayotgan loyihalar, elektron boshqaruv 
mexanizmlarining samaradorligi va ularning elektron tijoratni rivojlantirishdagi ahamiyati atroflicha ko‘rib 
chiqildi. Tadqiqot jarayonida raqamli texnologiyalarni joriy etish orqali iqtisodiy samaradorlikni oshirish, biznes 
jarayonlarini optimallashtirish hamda milliy elektron tijorat tizimining raqobatbardoshligini kuchaytirishga oid 
ilmiy xulosalar shakllantirildi.

T A D Q I Q O T  M E T O D O L O G I YA S I
Mazkur tadqiqotda raqamli iqtisodiyot sharoitida elektron tijoratning ahamiyati, uning iqtisodiy rivojlanishdagi 

o‘rni hamda zamonaviy iqtisodiy munosabatlarga ta’sirini o‘rganishda qiyosiy taqqoslash, statistik tahlil, tizimli 
yondashuv va ilmiy umumlashtirish metodlaridan foydalanildi. Tadqiqot davomida elektron tijoratning rivojlanish 
tendensiyalari, uning xalqaro tajribadagi o‘rni va milliy iqtisodiyotdagi ahamiyati nazariy hamda amaliy jihatdan 
tahlil qilindi.

Qiyosiy taqqoslash usuli yordamida rivojlangan va rivojlanayotgan davlatlarda elektron tijoratning rivojlanish 
darajasi, internet infratuzilmasi, elektron to‘lov tizimlari hamda raqamli savdo platformalarining faoliyati o‘zaro 
solishtirildi. Xususan, AQSH, Xitoy, Janubiy Koreya va Yevropa davlatlari tajribasi bilan O‘zbekistonda elektron 
tijoratni rivojlantirish bo‘yicha amalga oshirilayotgan islohotlar qiyosiy tahlil qilindi. Natijada elektron tijoratni 
rivojlantirishda raqamli infratuzilma, internet tezligi, elektron to‘lov tizimlari va logistika xizmatlari muhim omil 
ekanligi aniqlandi.

Statistik tahlil metodidan foydalanish orqali O‘zbekistonda elektron tijorat bozorining o‘sish sur’atlari, 
internet foydalanuvchilari soni, elektron savdo hajmi hamda onlayn xizmatlardan foydalanish ko‘rsatkichlari 
o‘rganildi. Shuningdek, elektron tijoratni rivojlantirishga oid normativ-huquqiy hujjatlar va davlat dasturlari tahlil 
qilinib, ularning iqtisodiy samaradorligi baholandi.

Tadqiqot jarayonida mantiqiy tahlil va sintez usullaridan ham foydalanilib, elektron tijoratning iqtisodiy 
samaradorlikni oshirish, biznes jarayonlarini optimallashtirish va xalqaro savdo aloqalarini kengaytirishdagi 
o‘rni yoritib berildi. Olingan natijalar asosida elektron tijoratni rivojlantirish bo‘yicha amaliy tavsiya va takliflar 
ishlab chiqildi.

1	  https://lex.uz/uz/docs/-6213382

T A H L I L  V A  N A T I J A L A R
Bugungi kunda dunyoning deyarli barcha davlatlarida tashqi iqtisodiy faoliyat an’anaviy savdo aloqalari 

doirasidan ancha kengayib bormoqda. Elektron tijoratning rivojlanishi va internet savdo platformalarining 
ommalashuvi natijasida yuzma-yuz uchrashuvlarga bo‘lgan ehtiyoj tobora kamaymoqda. Endilikda oddiy 
iste’molchi ham uydan chiqmagan holda turli tovar va xizmatlarni masofadan turib xarid qilish imkoniyatiga 
ega bo‘ldi. Bu esa nafaqat o‘z shahri yoki mamlakati doirasida xarid qilish, balki boshqa davlatlardan ham 
mahsulotlarga buyurtma berish va ularni tezkor yetkazib olish imkonini yaratmoqda. Natijada elektron tijorat 
xalqaro savdo aloqalarining rivojlanishida muhim omilga aylanib, global iqtisodiy integratsiyani yanada 
kuchaytirmoqda [8].

So‘nggi 20 yil davomida internet tarmog‘idan foydalanuvchilar sonining jadal ko‘payishi, ijtimoiy tarmoqlar 
va boshqa interfaol onlayn platformalar ta’sirining kuchayishi, elektron to‘lov tizimlarining dinamik rivojlanishi va 
yetakchi bozor ishtirokchilarining elektron tijorat uchun yangi texnologik platformalarga o‘tishi tufayli elektron 
tijorat bozori dinamik ravishda rivojlanmoqda [9] (Web 1.0 dan Web 2.0 ga, so‘ngra Web 3.0 ga).

Internet orqali tijorat aloqalari doirasi sezilarli darajada kengaydi, u quyidagi tarkibiy qismlarni o‘z ichiga 
oladi:

– internet orqali tovarlarni sotish va sotib olish;
– elektron tarmoqlardan foydalanish orqali pul mablag‘larini o‘tkazish;
– elektron shaklda axborot savdosi va boshqalar.
Elektron tijoratni rivojlantirish imkoniyatlarini baholash uchun nafaqat internet tarmog‘iga ulanish va 

tashkilotlarning zamonaviy kompyuterlar bilan texnik jihozlanishi, balki veb-sayt va elektron pochta manzilining 
mavjudligi ham katta ahamiyatga ega.

Tashkilotning shaxsiy veb-sayti elektron iqtisodiy munosabatlar ishtirokchilari o‘rtasidagi o‘zaro aloqa 
imkoniyatlarini sezilarli darajada kengaytiradi:

– sayt tashkilot faoliyati bilan bog‘liq foydali ma’lumotlarni e’lon qiladi;
– tahlil va bozor yangiliklari, statistik tadqiqotlar, tendensiyalar, mijozlar bilan muloqotning o‘ziga xos 

xususiyatlari, buning nazariy va amaliy asoslari;
– biznes va tashkilot yangiliklari joylashtiriladi;
– saytga mahsulotlar katalogi yoki mahsulot tasviri joylashtiriladi.
Elektron tijorat an’anaviy savdo shakllari bilan bir qatorda muhim savdo mexanizmi sifatida rivojlanmoqda.

Elektron tijorat internet tarmog‘i orqali mahsulot va xizmatlarni xarid qilish, sotish, reklama qilish hamda 
yetkazib berish jarayonlarini o‘z ichiga oladi. Shu bilan birga, u internet muhitida tijorat faoliyati va oldi-sotdi 
munosabatlarini amalga oshirishni ifodalovchi muhim iqtisodiy tushuncha sifatida ham qo‘llaniladi. Elektron 
tijorat kompyuter tarmoqlari yordamida xarid qilish, sotish, servis xizmatlarini ko‘rsatish va marketing tadbirlarini 
tashkil etish imkoniyatini yaratadi. Uning eng muhim afzalliklaridan biri shundaki, xaridor va sotuvchi turli 
geografik hududlarda joylashgan bo‘lsa ham, o‘zaro savdo faoliyatini samarali ravishda amalga oshira oladi. 
Natijada vaqt va masofa bilan bog‘liq cheklovlar sezilarli darajada qisqaradi hamda savdo jarayonlari yanada 
qulay va tezkor tus oladi. An’anaviy savdo esa, odatda, do‘konlar, bozorlar yoki ofislar orqali mahsulotlarni 
shaxsan ko‘rib tanlash va sotib olishga asoslanadi. Shu sababli elektron tijorat zamonaviy texnologiyalar 
yordamida savdo jarayonlarini soddalashtirayotgan bo‘lsa, an’anaviy savdo bevosita muloqot va mahsulotni 
joyida ko‘rib baholash imkoniyati bilan ajralib turadi [10].

Elektron tijorat an’anaviy savdo turidan quyidagi xususiyatlari bilan farqlanadi:
– xaridor o‘ziga qulay vaqt, joy va tezlikda mahsulotni tanlash va sotib olish imkoniyatiga ega;
– savdo-sotiq faoliyatini ish faoliyati bilan birga parallel ravishda, ya’ni ishlab chiqarishdan ajralmagan 

holda olib borish imkoniyati mavjud;
– ko‘p sonli xaridorlarning bir vaqtning o‘zida bir nechta firmalarga murojaat qila olishi. Bu ko‘p sonli 

xaridorlarning aloqa vositalari yordamida sotuvchilar bilan muloqotda bo‘lish imkoniyati;
– kerakli mahsulotlarni tezlikda izlab topish va shu mahsulotlari bor firmalarga murojaat qilishda texnika 

va transport vositalaridan samarali foydalanish, mahsulotlarni bir joyga yig‘ish va ularni sotib olishda aniq 
manzillarga murojaat qilish. Ortiqcha vaqt va xarajatlarni kamaytiradi;

– xaridorning yashash joyi, sog‘lig‘i va moddiy ta’minlanganlik darajasidan qat’i nazar, hamma qatori teng 
huquqli mahsulot sotib olish imkoniyati;

– hozirgi kunda jahon standartlariga javob beradigan mahsulotlarni tanlash va sotish imkoniyati;
– tovar tijorati sotuvchining mahsulotlarini (ish, xizmatlarini) sotish jarayonidagi imkoniyatini yanada 

kengaytiradi va yangilaydi. Endi sotuvchi mahsulotlarini sotish jarayonini tezlashtirishi, yangi va sifatli 
mahsulotlarni muntazam almashtirishi, mahsulotlarning aylanma harakatini tezlashtirishi kerak bo‘ladi (1-jadval).

1-jadval. Elektron tijoratning an’anaviy savdo turlaridan farqi2

№ Elektron tijorat Anʼanaviy tijorat

1. Xаridоr о‘zigа qulаy vаqt, jоy vа tеzlikdа mаhsulоtni 
tаnlаsh vа sоtib оlish imkоniyаtigа еgа

Xаridоr vаqt аjrаtib, trаnspоrt vоsitаsidа аytilgаn 
mаnzilgа bоrib xаrid qilish kеrаk

2.
Sаvdо-sоtiq fаоliyаtini ish fаоliyаti bilаn birgа pаrаllеl 
rаvishdа, yа’ni ishlаb chiqаrishdаn аjrаlmаgаn hоldа 
оlib bоrish imkоniyаti

Sаvdо-sоtiq аlоhidа fаоliyаt bо‘lib, undаn tаshqаri 
bоshqа fаоliyаt bilаn bаnd bо‘lish imkоni yо‘q

3. Kо‘p sоnli xаridоrlаrning bir vаqtning о‘zidа bir nеchtа 
firmаlаrgа murоjааt qilа оlish imkоniyаti Murоjааt qiluvchi xаridоrlаr sоni chеklаngаn bо‘lishi

4.

Kеrаkli mаhsulоtlаrni tеzlikdа izlаb tоpish vа ushbu 
mаhsulоtlаr mаvjud bо‘lgаn kоrxоnаlаrgа murоjааt 
qilishdа tеxnikа vа trаnspоrt vоsitаlаridаn sаmаrаli 
fоydаlаnish imkоniyаti

Kеrаkli mаhsulоt izlаshdа bir qаnchа muаmmоlаr 
mаvjudligi, mаsаlаn, vаqt sаrflаsh, tеxnik vа trаnspоrt 
vоsitаlаridаn unumli fоydаlаnmаslik

5.
Xаridоrning yаshаsh jоyi, sоgʻligʻi vа mоddiy 
tа’minlаnish dаrаjаsidаn qаtʼiy nаzаr hаmmа qаtоri 
tеng huquqli mаhsulоt sоtib оlish imkоniyаti

Xаrid qilish xаridоrning sоgʻligi, mоddiy 
tа’minlаngаnligigа bоgʻliq bо‘lаdi.

6. Hоzirgi kundаgi mаvjud jаhоn stаndаrtlаrigа jаvоb 
bеrаdigаn mаhsulоtlаrni tаnlаsh vа sоtish imkоniyаti

Bоzоrdа tаklif еtilаyоtgаn tоvаr аssоrtimеnti bilаn 
chеklаngаn bо‘lаdi.

7.
Еlеktrоn tijоrаtdа sаvdоni tаshkil qilish kоrxоnаlаrning 
rаqоbаtini kuchаytirаdi, mоnоpоliyаdаn chiqаrаdi vа 
mаhsulоtlаrning sifаtini оshirish imkоniyаtini bеrаdi

An’anaviy savdoda ayrim hollarda raqobat 
imkoniyatlari nisbatan cheklanishi mumkin, bu esa 
mahsulot sifati va narx barqarorligiga ma’lum darajada 
ta’sir ko‘rsatadi.

O‘zbekiston so‘nggi bir necha yil ichida an’anaviy bozorlardan elektron elektron savdo maydonchalariga 
o‘tish jarayonida sezilarli rivojlanishga erishdi. Mamlakatda raqamli texnologiyalar va internet infratuzilmasining 
kengayishi, shuningdek, elektron to‘lov tizimlarining rivojlanishi elektron tijorat bozorining jadal sur’atlarda 
o‘sishiga xizmat qilmoqda. Xususan, 2021-yilda O‘zbekiston elektron tijorat bozori hajmi 201 million AQSh 
dollarini tashkil etgan bo‘lsa, 2023-yilga kelib ushbu ko‘rsatkich 543 million AQSh dollariga yetdi. Bu esa 
qisqa vaqt ichida elektron savdo hajmining bir necha barobarga oshganini ko‘rsatadi. Mazkur o‘sish aholining 
internet xizmatlaridan faol foydalanishi, onlayn xarid qilish madaniyatining shakllanishi hamda elektron savdo 
platformalariga bo‘lgan ishonchning ortib borayotgani bilan izohlanadi [11].

Bugungi kunga kelib, O‘zbekistonda elektron tijoratni rivojlantirish bo‘yicha izchil islohotlar amalga 
oshirilmoqda. Davlat organlari ushbu sohani rivojlantirishda xalqaro tajribada keng qo‘llaniladigan tamoyillarga 
amal qilib, qulay huquqiy muhit va zamonaviy raqamli infratuzilmani shakllantirishga alohida e’tibor qaratmoqda 
[12].

X U L O S A  V A  T A K L I F L A R
Xulosa qilib aytganda, raqamli iqtisodiyotning jadal rivojlanishi natijasida elektron tijorat bugungi kunda 

iqtisodiy faoliyatning eng muhim va istiqbolli yo‘nalishlaridan biriga aylandi. Internet va axborot-kommunikatsiya 
texnologiyalarining keng joriy etilishi biznes yuritish usullarini tubdan o‘zgartirib, savdo jarayonlarini yanada 
tezkor, qulay va samarali shaklga olib keldi. Elektron tijorat nafaqat ichki bozorda, balki xalqaro iqtisodiy 
munosabatlarda ham muhim o‘rin egallab, global integratsiyani kuchaytirishga xizmat qilmoqda.

Tahlillar shuni ko‘rsatadiki, elektron tijorat xarajatlarni kamaytirish, vaqtni tejash, iste’molchilarga keng 
tanlov imkoniyatini yaratish hamda korxonalarning raqobatbardoshligini oshirish kabi bir qator afzalliklarga ega. 
Shuningdek, elektron to‘lov tizimlari, onlayn platformalar va raqamli marketingning rivojlanishi savdo hajmining 
oshishiga hamda yangi biznes modellarining shakllanishiga olib kelmoqda.

O‘zbekistonda ham elektron tijoratni rivojlantirish bo‘yicha muhim huquqiy va institutsional asoslar yaratilgan 
bo‘lib, “Elektron tijorat to‘g‘risida”gi qonun ushbu sohaning barqaror rivojlanishida muhim rol o‘ynamoqda. 
Mamlakatda raqamli infratuzilmaning kengayishi va internet foydalanuvchilari sonining ortishi elektron savdo 
bozorining tez sur’atlarda o‘sishiga zamin yaratmoqda.

1.	 Elektron tijoratni yanada rivojlantirish uchun raqamli infratuzilmani, xususan, internet tezligi va qamrovini 
kengaytirish lozim.

2.	 Elektron to‘lov tizimlarining xavfsizligi va ishonchliligini oshirish, kiberxavfsizlik choralarini kuchaytirish 
zarur.

2	  https://stat.uz/uz/rasmiy-statistika/raqamli-iqtisodiyot

3.	 Aholi orasida onlayn xarid madaniyatini rivojlantirish uchun raqamli savodxonlik bo‘yicha targ‘ibot va 
o‘quv dasturlarini kengaytirish maqsadga muvofiq.

4.	 Mahalliy ishlab chiqaruvchilar va kichik biznes subyektlarini elektron savdo platformalariga faol jalb 
qilish, ularni qo‘llab-quvvatlash mexanizmlarini yaratish kerak.

5.	 Elektron tijorat sohasida xalqaro tajribani o‘rganish va ilg‘or raqamli yechimlarni milliy iqtisodiyotga 
tatbiq etish muhim ahamiyatga ega.

6.	 Logistika va yetkazib berish tizimlarini modernizatsiya qilish orqali elektron savdoning samaradorligini 
yanada oshirish lozim.

